
1

Opsyon donatè ak pran desizyon sou tretman

Si yon grèf san oswa mwèl zo alojenik (Blood or Marrow Transplant, BMT) se yon 
opsyon pou ou, ou ka ap mande tèt ou ki opsyon ou genyen pou donatè epi kisa yo 
siyifi pou ou.

Fèy enfòmasyon sa a enfòme ou:
•	Sa doktè yo konsidere lè y ap chèche donatè 

ki pi bon ou a
•	Kisa tipaj HLA ye
•	Ki diferan opsyon ki genyen pou donatè yo
•	Kèk kesyon pou poze doktè w la

Kijan doktè yo chwazi donatè ki pi 
bon an pou grèf la? 
Gen anpil bagay doktè yo reflechi sou yo lè y 
ap chwazi donatè ki pi bon ou a. Twa (3) nan 
bagay ki pi enpòtan yo se:

1.	 Ki donatè ki disponib? 
Pi bon donatè a gendwa moun ki disponib 
pou fè don lè w bezwen yon grèf. Maladi ou 
a ka retounen oswa vin pi mal si doktè yo 
retade grèf la pou chèche lòt donatè. 

2.	Ki donatè ki gen korespondans HLA 
ki trè pre? 
Antijèn lekozitè imen yo (Human Leukocyte 
Antigen, HLA) se pwoteyin—oswa makè—ki 
sou pifò selil ki nan kò w. Sistèm iminitè w 
itilize makè sa yo pou konnen ki selil ki pou 
kò w e ki selil ki pa pou kò w.

3.	Ki laj donatè yo? 
Pasyan yo gen tandans geri pi byen apre 
yon grèf avèk yon donatè ki gen mwens 
pase 31 lane.

Konpatibilite HLA

Makè HLA

Pasyan PasyanDonatè 
ki Posib

Donatè 
ki Posib

Selil

Pa yon korespondans 8/8 korespondans

Kisa tipaj HLA ye?
Tipaj HLA pi konplike pase gwoup sangen. Pou 
fè tipaj HLA:
•	Oumenm ak tout moun ki ka donatè ap bay 

yon echantiyon san
•	Yo teste san an nan yon laboratwa pou 

detèmine tip HLA a
•	Yo konpare HLA ou ak donatè ki posib yo pou 

wè si gen yon bon match 
Anjeneral, doktè yo itilize 8 makè HLA pou 
chèche yon donatè. Opsyon ou yo pou donatè 
a ka varye ant yon korespondans 4/8 ak yon 
korespondans 8/8. Chak opsyon gen pwòp risk 
ak avantaj li. 
Ou ka gen pou w pran yon medikaman ki rele 
cyclophosphamide apre grèf la. Medikaman sa 
a ka ede bese risk pou w gen efè segondè apre 
grèf, tankou reyaksyon grèf kont benefisyè grèf 
(Graft-Versus-Host Disease, GVHD). 
Pa bliye, tout moun diferan. Doktè w ap ede 
w deside ki opsyon ki pi bon pou ou baze sou 
sante jeneral ou ak dyagnostik ou a. 

http://www.nmdp.org

Konparezon opsyon donatè yo 
Se pa responsablite pa w pou chèche yon donè. Doktè w ap egzamine tout opsyon w yo epi 
chwazi pi bon donatè a pou ou nan fanmi w oswa nan NMDP RegistrySM. 

Moun ki fanmi (manm fanmi)
Manm fanmi yo gendwa kapab fè don pi bonè pase donatè ki pa fanmi yo. Sepandan, manm 
fanmi yo gendwa pa yon opsyon akòz sante yo oswa pou lòt rezon. Epi si yo se yon opsyon, 
yo gendwa pi gran pase kategori laj ideyal la ki se 18-30 lane.

Korespondans HLA Pwobabilite 
pou yon donatè

Avantaj yo Risk yo

8/8 Koresponn Chak frè ak sè ki gen 
menm paran avè 
w genyen yon 25% 
chans (1 chans sou 
4) pou l konresponn 
konplètman avèk ou.

•	Anjeneral meyè 
chwa a. 

•	Pi piti risk pou 
konplikasyon 
apre grèf, tankou 
GVHD.

Pifò pasyan pa 
gen yon donatè 
ki koresponn 
konplètman nan 
fanmi yo.

4/8 Demi-
korespondans 
(aplo-idantik)

•	Paran menm 
san (byolojik) ak 
timoun yo toujou 
demi-match youn 
pou lòt.

•	Frè ak sè w yo 
gen 50% chans 
(1 chans sou 2) 
pou yo demi-
korespondans 
pou ou.

Anpil pasyan gen 
yon donatè demi-
korespondans nan 
fanmi yo.

•	Ka gen mwens 
chans pou 
fonksyone pou trete 
maladi w la antanke 
donatè ki koresponn 
konplètman.

•	Ou ka gen plis 
konplikasyon apre 
grèf la, tankou 
GVHD. Men, avèk 
medikaman tankou 
cyclophosphamide 
sa ap amelyore.

Suit >

Pa fanmi (NMDP Registry)
Donatè ki pa fanmi gen tandans pou yo nan kategori laj ideyal la, 18-30 lane. Chak jou, 
anpil nouvo donatè antre nan rejis la, sa ki ogmante chans pou pasyan yo jwenn yon bon 
korespondans.
Selon dyagnostik ou a, doktè w ka prefere yon donatè ki pa fanmi.

Korespondans HLA Pwobabilite 
pou yon donatè

Avantaj yo Risk yo

7/8 
oswa 
8/8

Koresponn 
trè pre

Selon zansèt ou, ou 
ka gen 75% jiska 
97% chans pou 
jwenn yon donatè ki 
koresponn trè pre.

•	Anjeneral dezyèm 
pi bon chwa a.

•	Pi piti risk pou 
konplikasyon apre grèf, 
tankou GVHD.

Maladi a ka vin pi 
mal oswa retounen 
pandan w ap tann 
pou jwenn yon 
donatè ki koresponn 
trè pre.

4, 5 
oswa 
6/8

Korespondans 
pasyèl (manke 
matche)

Prèske chak pasyan 
gen omwen 1 
donatè.

Menm si w pa gen yon 
donatè ki koresponn trè 
pre, yon grèf ka yon bon 
opsyon kanmenm. Yon 
korespondans pasyèl  
ofri yon opsyon pou 
moun ki otreman pa  
t ap kapab jwenn yon  
grèf lontan. Aprann plis:  
go.nmdp.org/DonorForAll

•	Ka gen mwens 
chans pou 
fonksyone pou 
trete maladi w la 
antanke donatè ki 
koresponn trè pre.

•	Ou ka gen plis 
konplikasyon apre 
grèf la, tankou 
GVHD. Men, avèk 
medikaman tankou 
cyclophosphamide, 
sa ap amelyore.

Inite san kòd lonbrik
Sa yo se selil ki pwodui san ki soti nan kòd lonbrik yon tibebe epi yo fè don ak li apre nesans li. 
Tibebe a ka fanmi w oswa li ka pa fanmi w.

Korespondans HLA Pwobabilite 
pou yon donatè

Avantaj yo Risk yo

4/8 
oswa 
plis

Koresponn 
oswa pasyèl

•	Selon zansèt ou, 
ou ka gen apeprè 
40% jiska 90% 
chans pou jwenn 
san kòd lonbrik ki 
koresponn.

•	Chans yo pi wo 
pou timoun yo.

•	Souvan disponib 
touswit.

•	Paske selil yo poko 
rive nan matirite, yon 
korespondans pasyèl 
ka yon opsyon efikas 
pou ou kanmenm.

•	Ka fonksyone byen 
pou trete maladi w la, 
avèk yon risk pi ba pou 
konplikasyon apre grèf, 
tankou GVHD.

•	Ka pa gen ase selil.
•	Selil yo ka pran plis 

tan pou yo grefe 
(devlope) nan kò w. 

https://www.nmdp.org/what-we-do/research/donor-for-all?utm_source=mmud_factsheet_dig_gonmdp_dfa_en&utm_medium=vanity_url&utm_campaign=pps_nmdporg_patient_materials_fy25&utm_term=dnr_partial_match_option_learn_more_lnk
https://www.nmdp.org/what-we-do/research/donor-for-all?utm_source=mmud_factsheet_dig_gonmdp_dfa_en&utm_medium=vanity_url&utm_campaign=pps_nmdporg_patient_materials_fy25&utm_term=dnr_partial_match_option_learn_more_lnk


4© 2025 National Marrow Donor Program. All rights reserved.  |  NP23310; OCT 2025_Haitian Creole

NòtKesyon pou w poze doktè w
•	Ki opsyon donatè mwen genyen? Ki risk ak 

avantaj yo genyen?

•	Ki manm fanmi w pral teste? Kisa yo ta fè 
antanke donatè?

•	Kijan mwen pral resevwa mizajou sou 
rechèch donatè mwen an? Kiyès pou m rele 
si m gen kesyon sou rechèch donè mwen an?

•	Kijan doktè yo nan sant sa a chwazi ant 
opsyon donatè yo?

•	Ki kantite eksperyans sant sa a genyen avèk 
chak kalite donatè?

•	Èske gen esè klinik ki ta ka yon opsyon pou 
mwen?

Nou la pou ede w pandan tout 
pakou w
NMDPSM gen yon ekip ki devwe pou ba ou 
enfòmasyon ak sipò anvan, pandan ak apre 
grèf la. Ou ka kontakte Sant Sipò Pasyan nou 
an pou poze kesyon, jwenn sipò pwofesyonèl 
oswa sipò kamarad, oswa mande dokiman pou 
edikasyon pasyan.

Pa gen okenn frè pou peye.

Rele oswa voye tèks: 1 (888) 999-6743

Imèl: patientinfo@nmdp.org

Sou entènèt: nmdp.org/one-on-one 
oswa eskane kòd QR la

